
Annotation. In this article, the factors determining intellectual migration in the conditions of a
digital society are explained not only by economic factors, but are also analyzed from a socio-philosophical

Kirish. Insonivat sivilizatsiyasi taraqqiyotining hozirgi bosqichida axborot va ragamli texnologiyalar
nafaqat ishlab chiqarish va igtisodiy munosabatlarni, balki insonning borligqa, makon va vaqtga bo‘lgan
falsafiy munosabatini ham tubdan o‘zgartirib yubordi. Ragamli jamiyatning jadal shakllanishi an’anaviy
industrial ishlab chigarish munosabatlaridan bilim, axborot va kreativlikka asoslangan kognitiv kapital do-
minantligi asosida quriladigan taraqqiyot davriga o‘tishni ta’'minlamoqda. Ushbu ijtimoiy-kognitiv trans-
formatsiya sharoitida inson kapitali, xususan, uning intellektual salohiyati ijtimoiy-iqtisodiy, madaniy ham-
da siyosiy taragqiyotning hal qiluvchi harakatlantiruvchi kuchiga aylandi. Bugungi kunda ijtimoiy hayot-
dagi turli tendensiyalar qatorida intellektual migratsiya jarayoni ham ragamli muhit, globallashuv, sun’iy
intellekt, iglim o‘zgarishlari, sivosiy jarayonlar kabi omillar ta’sirida o‘zgarib, global tus olib borayotgan-
ligi sir emas. Biroq ragamli makonning qat’iy hududiy va milliy chegaralamni tan olmasligi, virtual tarmog-
laming globallashuvi intellektual resurslarning misli ko‘rilmagan darajada faol va ko‘p vektorli migratsi-
yasini yuzaga keltirmogda. Bu hodisa zamonaviy ijtimoiy falsafa va fan oldiga butunlay yangi savollarni
go‘yadi.

Ragamli jamiyatni oddiygina “internet keng tarqalgan muhit” deb ta’riflash yetarli emas. Yale uni-
versiteti professori L.Floridining “onlife” goyasiga ko‘ra, bugungi sharoitda onlayn va oflayn hayot orasi-
dagi ilgarigi aniq chegaralar yemirilib, inson tajribasi virtuallar va mavjud reallik orasida qayta quriladi;
shu sababli digqat, mulk, maxfivlik va mas’uliyat kabi kategoriyalami ham gayta o‘ylash zarur bo‘ladi [1;
2-3-b.]. M.Castells va G.Cardoso esa tarmoq jamiyatida yangi turdagi xodim — tarmoqlarda ishlay oladigan
va innovatsiya uchun markaziy bo‘lgan o°zini o°zi qayta dasturlay oladigan subyekt paydo bo‘lganini ko‘r-
satadi [2;17-19-b.]. Demak, ragamli jamiyatda intellektual migratsiya faqat geografik ko‘chish emas, balki
intellektual kapital tashuvchilarining tarmoq, platforma va institutsiyalar bo‘ylab harakati hisoblanadi.

Muammoning dolzarbligi migratsiya jarayonining global ko‘lami bilan ham tasdiqlanadi. BMT ma’-
lumotiga ko‘ra, 2024-vilda xalgaro migrantlar soni 304 millionga yetgan va ular jahon aholisining 3.7 foi-
zini tashkil etgan [3;1-2-b.]. Shu bilan birga, UNESCO 2023-yil holatiga ko‘ra, xorijda ta’lim olayotgan
talabalar soni gariyb 7,3 millionga yetganini gayd etadi [4]. Shuningdek, 2025-yil holatiga ko‘ra, dunyo
aholisining qariyb to‘rtdan uch qismi Internet tarmoqlaridan foydalansada, 2,2 milliard kishi hanuz oflayn
golmogda; demak, global mobilitetning ragamli asoslari o°ta notekis tagsimlangan [5]. Bu ko‘rsatkichlar
intellektual migratsiya endi fagat “internet orqali ish topish” emas, balki “global virtual tarmoqqa kirish”,
“malaka tan olinishi” va “raqamli mehnat makoniga qo‘shilish” bilan belgilanishini ko‘rsatadi.

Mavzuga oid adabiyotlarning tahlili. Intellektual migratsiya, uning genezisi va insoniyat sivilizat-
sivasi rivojiga ko‘rsatgan ta’siri turli davrlarda ko‘plab iqtisodchilar, sotsiologlar, siyosatshunoslar va fay-
lasuflar tomonidan gizg‘in tadqiq etilgan. Biroq ilmiy-texnologik hamda ragamli inqiloblar natijasida jami-
yat turmush tarzi o‘zgargani sari ushbu fenomenga nisbatan yondashuvlar ham evolutsion xarakter kasb
etib kelmoqda.

Mavzuga tegishli mavjud adabiyotlarni shartli ravishda to‘rt guruhga ajratish mumkin. Birinchi gu-
ruh igtisodiy va migratsiyani boshqarish bilan bog‘liq yondashuvlaridir. Mazkur yondashuv vakillari intel-
lektual ragamli migratsiyada asosiy harakatlantiruvchi omillar sifatida donor va retsipiyent davlatlardagi
ish haqi farqi, bandlik, yaxshi daromad va oila bilan bog‘liq ehtiyojlarni ko‘rsatadi [6], [7]. Ikkinchi guruh
— strukturaviy-siyosiy tadqiqotlarga ko‘ra, notekis iqtisodiy rivojlanish, davlat xizmatlari sifati, tashqi ara-
lashuv, huquq va erkinliklarning ustuvorligi, siyosiy barqarorlik va siyosiy jarayonlarda ishtirok etish im-
koniyati, davlat idoralarining hisobdorligi kabi omillarga asosiy urg‘u beriladi [8]. Uchinchi guruh vakillari
migratsiya siyosati va selektiv (saralash) mexanizmlarni o‘rganadi, ya'ni, bu yondashuv vakillari yugqori
malakali kadrlar migratsiyasi uchun imtiyvoz beruvchi tizimlar, diplomni tan olish, ijtimoiy ta’minot keli-
shuvlari, ish haqi va ishsizlik ko‘rsatkichlarining ahamiyatiga ¢’tibor garatishadi [9]. To‘rtinchi guruh esa
normativ va axlogiy yondashuv bo‘lib, unda intellektual migratsiya erkinlik, ijtimoiy adolat va axloqiy tan-
lov nuqtayi nazaridan talqin gilinadi [10], [11].

Tadqiqot metodologiyasi. Ushbu maqola empirik-statistik emas, balki ijtimoiy-falsafiy va konsep-
tual-sintez xarakteridagi tadqiqot bo‘lib, fenomenologik tahlil, gnoseologik yondashuv, komparativ va sin-
ergetik metod kabi metodologik asoslar orqali amalga oshirildi.

Tahlil va natijalar. Ragamli jamiyatda intellektual migratsiyani to‘g‘ri tushunish, uni fagatgina tor
ma’'nodagi demografik siljish sifatida qabul gilmasdan, balki ko‘p qatlamli, o‘ta murakkab deterministik
omillar tizimi tomonidan uzluksiz shakllantiriladigan ijtimoiy jarayon sifatida tahlil gilishni taqozo etadi.
Bugungi migratsiya jarayonlari shaxsning borligdagi mutlaqo vangi maqomi, innovatsion texnologik infra-
tuzilma hamda global axloqiy qadriyatlar tizimiga bevosita bog‘lanib ketgan.

Sanoat inqilobi davrida inson kapitali ko*proq jismoniy mehnat unumdorligiga, tayyor mexanizm-
larni o°zgartirishsiz boshqarish gobiliyatiga va berilgan buyruglarni og‘ishmay bajarish intizomiga asos-
langan edi. Biroq global axborotlashuv va ragamli muhit inson kapitaliga butunlay boshgacha magom taq-
dim etdi. Bugungi kunda inson kapitalining asosi fagatgina nazariy ma’lumotlar bazasidan iborat emas, bal-
ki bu bilimlarni nostandart vazivatlarda qo‘llay olish malakasi, uzluksiz o‘zgarishlarga moslashish imkoni-
vati, innovatsion g‘ovalar hamda original qiymatlami yarata olish (evristik) salohivatidir. Inson kapitali bu
nafagat amaliy ko‘nikmalar to“plami, balki bilim birlamchi kapitalga aylangan iqtisodiyot sharoitida jami-
vatning vangi sivilizatsiyaviy holatini ifodalovchi eng qimmatli resursdir [12;456-b.].

Ragamli davrda inson kapitali mutlag nomoddiylashdi. U avvalgidek yirik zavod binolari, dastgohlar
voki moddiy resurslarga bog‘langan holda o‘lchanmaydi. Balki, asosan, kibermakondagi tarmogqlar, katta
ma’lumotlar (big data) algoritmlari, bulutli texnologiyalar va sun’iy intellekt tizimlari bilan integratsiya-
lashgan holda baholanadi. Inson kapitalining bunchalik abstrakt va raqamli ko‘rinish olishi muhim onto-
logik oqibatni keltirib chigardi: mutaxassis o‘z miyasidagi gimmatbaho bilimlami va kognitiv layoqatini
qaysidir davlat chegarasini jismonan kesib o‘tmasdan turib ham, global bozorga to‘g‘ridan to‘g‘ri eksport
qila oladigan yuksak darajaga erishdi. Axborotning o‘ta tez eskirish xususiyati esa insonni yashash uchun
doimiy o‘rganishga, to‘xtovsiz intellektual o°zgarishga, o‘z ustida tinimsiz ishlashga majbur gilmoqda.

Raqgamli jamiyat shakllanishidan oldin an’anaviy intellektual mehnat ma’lum bir binoga, universitet
laboratoriyasiga yoki korporativ ofisga gat’iy bog‘langan edi. Bu holatda insonni bir joyda, bir muassasada
voki bir davlatda biriktirib turuvchi gator institutsional omillar mavjud bo‘lgan. Xususan, ish beruvchining
uzoq muddatli kafolatlari, pensiya ta’minoti, kasaba uyushmalari himoyasi, ijtimoiy nufuz kabi moddiy va
ma’naviy omillar shular jumlasidan bo‘lgan. Ammo axborot ingilobi intellektual mehnatning tabiatidan
uning materialistik va territorial chegaralarini o°zgartirib yubordi. Asli polyak bo‘lgan britaniyalik profes-
sor Zigmunt Bauman (1925-2017) ta’biri bilan aytganda, mehnat jiddiy, o‘ta “qattiq” ijtimoiy tuzilmadan,
mutlaq moslashuvchan, tez va “suyuq” loyihalarga asoslangan holatga o‘tdi. Omma ishtirokiga asoslangan
kapitalizm (ingliz tilida “crowd-based capitalism™, ragamli platformalar vositasida keng foydalanuvchilar
ommasining mehnat, mulk, bilim, vaqt yoki kapital resurslarini iqtisodiy qiymat yaratish jarayoniga jalb
ctishga asoslangan zamonaviy igtisodiy model [13]) va frilanserlik formatidagi munosabatlar shaxsning
uzoq muddatli kafolatlarga emas, balki gisqa, ammo serdaromad loyihalarga asoslangan faoliyatiga zamin
varatdi. Bu jarayon intellektual kapital sohiblarini to‘liq erkin, fazo va vaqtdan mustaqil, o‘ta mobil subyek-
tlarga aylantirdi.

Oz navbatida, savol paydo bo‘ladi: ragamli jamiyat sharotida intellektual migratsiyaning asosiy de-
terminantlari sifatida aynan gaysi omillami ko‘rsatish mumkin? Mazkur omillarni bir qancha determinant-
lar guruhiga ajratib tahlil gilishimiz mumkin:

— iqtisodiy determinantlar. Ba’zi tadqiqotchilaming fikricha, yuqori malakani xodimlar uchun ish ha-
qi oshishi intellektual migratsiya ogimlarini kuchaytiradi, ishsizlik esa, aksincha, toxtatadi [9]. Biroq bu

omillarni sof igtisodiy ko‘rsatkich sifatida emas, “jalb qiluvchi ijtimoiy dunyoning belgilari sifatida tushu-
nish kerak. Chunki yuqori maosh, ko*pincha, institutsional ishonch, ilmiy-ijodiy erkinlik va intellektual
mehnat gadri bilan birga taklif etiladi;

— institutsional-siyosiy determinantlar. Notekis iqtisodiy rivojlanish bilan bir gatorda, davlat xizmat-
larining sifati, siyosiy bargarorlik, gonun ustuvorligi va datlat idoralarining hisobdorlik darajasi intellektual
migratsiyaga sezilarli ta’sir ko‘rsatadi [8]. Intellektual migratsiya ko‘pincha “erkin tanlov” bo‘lib ko‘rinsa-
da, siyosiy beqaror muhit, korrupsiya yoki ilmiy faoliyatga nisbatan befarqlik sharoitida majburiy tanlovga
aylanishi mumkin;

—ta’limga oid (ilmiy) determinantlar. Oliy ta’lim sifati va oldindan mavjud diaspora tarmog ‘i xalgaro
talabalar uchun kuchli “tortuvchi” omil ekani, yashash xarajatlari esa, aksincha, sekinlashtiruvchi rol o°y-
nashi mumkin. [14]. Odatda, tadqiqotchilar yoki talaba, ko*pincha, ko*chish uchun mamlakatni emas, balki
ta’lim va intellektual o°sish uchun yaratilgan muhitni tanlaydi;

— infratuzilmaviy determinantlar. Jahon banki ma’lumotlariga ko‘ra, 2024-yilda, taxminan, 170 mil-
lion kishi mobil gamrovsiz yashayotgani, asosiy qivinchilik, aynigsa, kam daromadli mamlakatlarda to‘p-
langani, 5G qamrovi esa yuqori daromadli mamlakatlarda ancha yuqori, kam daromadli mamlakatlarda esa
juda past ekani qayd etilgan [15];

— aksiologik (qadrivatli) determinantlar. Ragamli muhitda intellektual migrant fagatgina oylik maosh
hagida o‘ylamaydi, balki u o°zini to‘lagonli namoyon eta oladigan, o‘zini erkin his qila oladigan va o°zi,
yaginlari yoki butun jamiyat uchun foydali va ezgulikka xizmat giladigan makonni izlaydi. Bu esa iden-
tiklik, ijtimoiy obro*, tan olinishi va o°zini ro‘yobga chiqarish kabi aksiologik ehtiyojlarini determinant si-
fatida gabul qilishni talab etadi.

Xulosa va takliflar. Mazkur mavzu doirasida quyidagicha qisqa xulosalami qilish mumkin: ragamli
jamiyatda intellektual migratsiya olimlarning oddiy, jismoniy ko‘chishi emas, balki bilim, kognitiv mehnat
va tarmogqli aloqalarning transmilliy harakatidir. U iqtisodiy farglar, siyosiy institutlar, ta’lim sifati, univer-
sitet va laboratoriyalar, ragamli infratuzilma, diaspora tarmoglari hamda erkinlik, identitet va mas’uliyat
kabi aksiologik omillar bilan birgalikda shakllanadi. Demak, intellektual migratsivani faqatgina bir ozakli
determinantlar doirasida sodir bo‘ladigan hodisa sifatida izohlash yetarli emas.

